
 
 

Expediente núm.: 1467/2023 

Memoria xustificativa 

Procedemento: Contrato de Obras por Procedemento Aberto Simplificadísimo 

Proxecto: “Mellora da drenaxe e renovación dos pavimentos no Camiño da Costa” 

Plan: POS+2023, Adicional 2/2023, da Deputación Provincial da Coruña 

 

MEMORIA XUSTIFICATIVA 

1. Introdución. 

Redáctase a presente memoria para dar cumprimento ao previsto no artigo 28 da Lei 

9/2017, do 8 de novembro, de Contratos do Sector Público, pola que se traspoñen ao 

ordenamento xurídico español as Directivas do Parlamento Europeo e do Consello 

201/23/EU e 2014/24/UE, de 26 de febreiro de 2014. 

Visto o acordo do Pleno da Corporación, de data 13 de febreiro de 2023, no que se inclúe a 

obra “Mellora da drenaxe e renovación dos pavimentos no Camiño da Costa”, no 

Plan Provincial de Cooperación ás obras e servizos de competencia municipal, POS+2023 

(Plan Complementario), da Deputación Provincial da Coruña. 

Visto a comunicación da Deputación Provincial da Coruña, con rexistro de entrada nº 

2023-E-RC-2293, de data 16/10/2023, pola que se levanta a condición suspensiva para a 

licitación da obra “Mellora da drenaxe e renovación dos pavimentos no Camiño da 

Costa” tras a recepción da autorizacións sectoriais preceptivas, así como emisión de 

informe técnico municipal. 

Denominación: “Mellora da drenaxe e renovación dos pavimentos no Camiño da Costa” 

Código da obra: 2023.2102.0318.0 

Orzamento: 47.633,37 ive incluído 

Financiamento: A actuación a desenvolver será financiada con cargo ao Plan Provincial 

de Cooperación ás obras e servizos de competencia municipal, POS+2023, Plan Adicional 

2/2023, da Deputación Provincial da Coruña. 

O proxecto da obra “Mellora da drenaxe e renovación dos pavimentos no Camiño da 

Costa”, redactado polo enxeñeiro de camiños D. Antonio J. Durán Maciñeira, cun 

orzamento de 39.366,42 euros e 8.266,95 euros de ive, o que importa un total de 47.633,37 

euros. 

Dito proxecto foi aprobado na sesión do Pleno da Corporación de data 13 de febreiro de 
2023,  tendo a consideración de investimento financeiramente sostible. 

2. Descrición da situación actual e obxecto do contrato. 

De conformidade co artigo 25 da Lei 7/85, de 2 de abril, Reguladora das Bases de Réxime 

Local, o municipio, para a xestión dos seus intereses e no ámbito das súas competencias, 

pode promover toda clase de actividades e prestar cantos servizos públicos contribúan a 

satisfacer as necesidades e aspiracións da comunidade veciñal, exercendo, en todo caso, 

segundo o establecido no artigo 25.2d d) competencia en Infraestrutura viaria. 

Así mesmo, o artigo 26 da Lei 7/1985, de 2 de abril, Reguladora das Bases de Réxime 

Local, establece que os municipios deberán prestar, en todo caso, pavimentación das vías 

públicas. 

De conformidade co establecido no proxecto técnico, as actuacións a executar coa presente 

obra consiste en acondicionar un tramo que conta cunha superficie de vial existente de 701 

m2, cuxo ancho se prevé ampliar nas zonas que sexa posible a partir da incorporación 

dunha base de zahorra e grava 30/50, así como unha nova capa de rodadura de 6 cm de 

tipo AC-16 SURF 50/70 D (D-12), executada tamén no resto do vial. Coa devandita 

ampliación, elimínanse as cunetas existentes en ambas marxes da calzada, instalando no seu 

lugar un colector de PVC de 400 mm de diámetro, xunto cos sumidoiros de rexistro, de 

dimensións 60x60x65 cm e 35x50 cm, encargados de realizar a recollida de augas pluviais. 

Así mesmo, o pavimento será rematado cun bordo como límite a pavimentar. 

Engadido ao anterior, prevese tamén a sinalización horizontal en todo o ámbito. Con todo 

iso, establécese como obxecto deste documento a renovación do pavimento e a mellora da 

drenaxe no camiño dá Costa 

3. Cualificación do contrato, valor estimado e xustificación do procedemento. 

De acordo co establecido no artigo 13 da Lei 9/2017, de 8 de novembro, de Contratos do 

Sector Público, pola que se traspoñen ao ordenamento xurídico español diversas Directivas 

do Parlamento Europeo e do Consello 2014/23/UE e 2014/24/UE, do 26 de febreiro de 

2014, o presente contrato cualifícase como contrato de obras. 

Visto as razóns de interese público e con obxecto de promover a concorrencia, 

transparencia, eficiencia e adaptación á nova normativa en materia de contratación pública 

e non demorar a tramitación do procedemento de contratación das obras, é preciso iniciar 

o procedemento de contratación. 

O prezo estimado do contrato axústase aos prezos xerais de mercado, de acordo co 

disposto nos artigos 100.2, 101 e 102.3 da LCSP. 

Visto o orzamento do proxecto, cun valor estimado 39.366,42 euros e 8.266,95 euros de 

ive, o que importa un total de 47.633,37 euros e, en virtude do establecido no artigo 159.6 

da  Lei 9/2017, de 8 de novembro, de Contratos do Sector Público, considérase adecuado 

acudir ao procedemento aberto simplificadísimo cun único criterio de adxudicación (factor 

prezo) de apreciación automática ou mediante fórmulas, e tramitación ordinaria. 

Segundo o establecido na Lei 9/2017, de 8 de novembro, de Contratos do Sector Público a 

licitación levarase a cabo de xeito electrónico. 

En canto a duración do contrato e, ao abeiro do establecido no proxecto de obras 

considérase a seguinte duración na execución do contrato de obras: 3 meses. 

4. Análise técnica.  

O proxecto da obra “Mellora da drenaxe e renovación dos pavimentos no Camiño da 

Costa”, redactado polo enxeñeiro de camiños D. Antonio J. Durán Maciñeira, cun 

orzamento de 39.366,42 euros e 8.266,95 euros de ive, o que importa un total de 47.633,37 

euros. 

No proxecto de obra figuran as condicións técnicas e requirimentos en relación a ditas 

actuacións. Consta así mesmo no expediente Informe técnico sobre dispoñibilidade dos 

terreos. 

5. Estabilidade orzamentaria. 

Non se aprecia incidencia pola execución desta obra na estabilidade orzamentaria e 

sustentabilidade financeira por parte do Concello, xa que a devandita obra está financiada 

pola Deputación Provincial da Coruña, con cargo ao Plan Provincial de Cooperación ás 

obra e servizos de competencia municipal, POS+2023, Plan Complementario, tendo a 

consideración de investimento financeiramente sostible.  

6. Xustificación da non división en lotes do obxecto do contrato. 

O proxecto da obra foi redactado e aprobado de acordo coas bases reguladoras do Plan 

Único de Concellos POS+2023, da Deputación Provincial da Coruña. 

En canto á división en lotes da obra “Mellora da drenaxe e renovación dos pavimentos 

no Camiño da Costa”, consta no expediente administrativo Informe Técnico municipal 

no que se xustifica que dito investimento, pola natureza do seu obxecto, non pode ser 

dividido en lotes que sexan obra completa. 

Polo exposto anteriormente, por Resolución da Alcaldía 90/2023, de data 7 de febreiro de 

2023, acordouse a non división en lotes de dita obra. 

7. Mesa de contratación. 

Á vista da regulación contida na Disposición Adicional Segunda da Lei 9/2017, de 8 de  

novembro, de Contratos do Sector Público, en canto á composición da Mesa de 

Contratación ou órgano de asistencia técnica, será determinada na Resolución da Alcaldía 

pola que se aprobe o expediente de contratación. 

 

O Alcalde, 
Fernando Couce Rodríguez 

